
Lou Mariage astra

A Madamo F.  Mistral

Quau es aquelo grando e bello,
Aducho pèr uno auro d’aut, 
Que s’avanco coume Esterello 
A l’endavans de Calendau?

Vers la capello di Tres-Damo,
Quau es aquelo que descènd,
E ié vai prega pèr quau amo,
Coume Mirèio pèr Vincènt?

Quau es aquelo que lis Ange 
I’an fa ‘usi de celèsti cant, 
E qu’a vist en un sounge estrange 
Uno grand fèsto is Aliscamp?

Dison que s’apello Marìo... 
Marìo, un noum quàsi divin, 
Un rebat de l’astre que viho 
Sus la Barco e sus li marin.

Eh bèn! Màrio es la fiançado 
Que, majestouso dins soun dòu,
La Maire au Fiéu a designado, 
E lou Fiéu a di: — Diéu lou vòu! 




